
CYNGOR TREF CAERFYRDDIN 
CYFARFOD MISOL Y CYNGOR 

A GYNHALIWYD AR 25 MEHEFIN 2014
Y Maer, y Cyngh Arwel Lloyd, fu’n cadeirio’r cyfarfod misol o Gyngor Tref Caerfyrddin a gynhaliwyd yn Siambr y Cyngor, Neuadd Ddinesig San Pedr, nos Fercher, y 25ain o Fehefin 2014, am 7.30 pm.
YN BRESENNOL:
Cynghorwyr: 
Philip Grice, Peter Hughes Griffiths, Anthony Jenkins, Arwel Lloyd, Kenneth Lloyd, Dr Ioan Matthews, 




Douglas Rose, Alan Speake, Wyn Thomas a 



Barry Williams
78.
YMDDIHEURIADAU AM ABSENOLDEB 
Derbyniwyd ymddiheuriadau am absenoldeb oddi wrth y Cynghorwyr Non Edwards, Dr Richard Edwards, Yr Athro Mouel Izzidien, Alun Lenny a Catrin Howells Lloyd.
79.
DATGAN BUDDIANNAU 

Dywedodd y Cyngh Kenneth Lloyd bod ganddo fuddiant yn eitem rhif 12(a) ar yr agenda, Materion Cynllunio, cais cynllunio rhif W/30330, 24 Lôn Hir, gan fod y Ganolfan Gristnogol Alabare arfaethedig wedi cael ei drafod yn ei weithle.
80.
CADARNHAU A LLOFNODI COFNODION Y CYFARFOD BLYNYDDOL GOHIRIEDIG O’R CYNGOR A GYNHALIWYD AR YR 28ain o FAI 2014


PENDERFYNWYD llofnodi cofnodion y Cyfarfod Blynyddol Gohiriedig o’r Cyngor a gynhaliwyd ar yr 28ain o Fai 2014 a’u derbyn yn gofnod cywir. 
81.
MATERION YN CODI 

Nid oedd unrhyw faterion wedi codi.

82.
CADARNHAU A LLOFNODI COFNODION Y CYFARFOD MISOL O’R CYNGOR A GYNHALIWYD AR YR 28ain o FAI 2014

PENDERFYNWYD llofnodi cofnodion y cyfarfod misol o’r Cyngor a gynhaliwyd ar yr 28ain o Fai 2014 a’u derbyn yn gofnod cywir. 
83.
MATERION YN CODI:  COFNOD 27(b) – MYNWENT EGLWYS DEWI SANT 

Cadarnhaodd Clerc y Dref ei fod wedi anfon gair i fynegi pryderon y Cyngor ynghylch Mynwent Eglwys Dewi Sant ymlaen at Gyngor Sir Caerfyrddin a gan nad oedd unrhyw ymateb wedi dod, PENDERFYNWYD bod Clerc y Dref yn anfon gair arall i atgoffa’r Cyngor Sir.
84.
CWESTIYNAU 

Ni ofynnwyd unrhyw gwestiynau.
85.
CADARNHAU A LLOFNODI COFNODION Y CYFARFOD MISOL O’R PWYLLGOR DIBENION CYFFREDINOL A GYNHALIWYD AR Y 10fed o FEHEFIN 2014

PENDERFYNWYD llofnodi cofnodion y cyfarfod misol o’r Pwyllgor Dibenion Cyffredinol a gynhaliwyd ar y 10fed o Fehefin 2014 a’u derbyn yn gofnod cywir. 

86.
MATERION YN CODI 
(a)
Cofnod 45(c):  Gweithdrefn y Cyngor Tref ar gyfer ystyried Ceisiadau Cynllunio 
Cynigiwyd gan y Cyngh Anthony Jenkins, eiliwyd gan y Cyngh Dr Ioan Matthews, a PHENDERFYNWYD bod yr Aelodau yn mabwysiadu’r protocol canlynol ar gyfer ymdrin â cheisiadau cynllunio cyfredol:

· mae angen i’r Aelodau sicrhau eu bod yn ystyried pob cais cynllunio cyn dod i’r cyfarfod;
· mae ceisiadau a’r dogfenni ategol a’r lluniadau (os oes rhai) i’w gosod mewn ffolder, nesaf at y llyfr llofnodi, i’r Aelodau gael golwg arnynt yn ystod yr hanner awr cyn y cyfarfod;
· mae’r rhestr o geisiadau ychwanegol i’w dosbarthu drwy’r e-bost at bob Aelod fore’r cyfarfod.  Byddai hyn yn rhoi cyfle i’r Aelodau hynny na allant fod yn bresennol yn y cyfarfod y noson honno ofyn i Aelodau eraill godi mater penodol ar eu rhan;

· os oes ymholiad gan Aelodau ar ôl derbyn yr agenda, gallant gysylltu â’r swyddfa fydd yn ceisio cael rhagor o wybodaeth oddi wrth yr Adran Gynllunio cyn y cyfarfod;

· mae’r canllawiau cam-wrth-gam ynglŷn â chael mynediad i geisiadau cynllunio i’w dosbarthu at bob Aelod.

(b)
Cofnod 50:  Felodrom - Rhwystr Diogelwch a Wyneb y Felodrom 

Cynigiwyd gan y Cyngh Peter Hughes Griffiths, eiliwyd gan y Cyngh Alan Speake, a PHENDERFYNWYD bod y Cyngor yn arwain ar gynllun i osod rhwystr diogelwch o gwmpas felodrom Caerfyrddin, a gosod wyneb asffalt i’r felodrom, mewn partneriaeth â Beicio Prydain a Beicio Cymru, a drwy ymgynghori â Swyddogion Cynllunio a Chadwraeth fel sy’n briodol, i alluogi cynnal rasys beicio unwaith yn rhagor ym Mharc Caerfyrddin, ynghyd â’r buddiannau economaidd ac i iechyd fyddai’n deillio i’r dref o hynny.
(c)
Cofnod 51:  Parc Caerfyrddin - Feranda i’r Ystafell De 

Dywedodd Clerc y Dref bod cais y Cyngor Tref am gymorth grant i godi feranda pob-tywydd i’r ystafell de yn y parc wedi mynd gam ymhellach ers y Cyfarfod o’r Pwyllgor. Mewn ymateb i’r Cyngh Douglas Rose, cadarnhaodd Clerc y Dref na fu’n bosibl cael feranda yn yr arddull Victorianaidd neu Edwardaidd gyda phaneli ochr y gellir eu tynnu’n ôl, a bod y Swyddogion Cadwraeth wedi cymeradwyo llinellau syml y dyluniad cyfoes arfaethedig.  

Cynigiwyd gan y Cyngh Anthony Jenkins, eiliwyd gan y Cyngh Peter Hughes Griffiths, a PHENDERFYNWYD bod Clerc y Dref yn parhau i fwrw ymlaen i geisio cael cymorth grant a’r caniatâd cynllunio angenrheidiol i godi feranda pob tywydd i’r ystafell de yn y parc, er mwyn gwella’r gwasanaeth i ddefnyddwyr y parc a chynyddu incwm yr ystafell de. 
(d)
Bandstand Parc Caerfyrddin 

Gyda chaniatâd y Cadeirydd, ac yn gysylltiedig â chofnod 51, cyfeiriodd y Cyngh Anthony Jenkins at gyflwr y bandstand.  Cadarnhaodd Clerc y Dref bod cymorth grant yn dal heb ei glustnodi eto ar gyfer y prosiect atgyweirio fydd yn costi cyfanswm o £90,000, ac argymhellodd bod y costau cyfalaf yn cael eu gwario fesul cam dros sawl blwyddyn. Roedd y fframwaith wedi’i ail-beintio cyn Seremoni Cyhoeddi’r Eisteddfod Genedlaethol y llynedd, ac ar hyn o bryd, gwneir mowld o’r canllaw addurnol haearn bwrw i alluogi ail-osod y panel sydd ar goll.

Cynigiwyd gan y Cyngh Peter Hughes Griffiths, eiliwyd gan y Cyngh Alan Speake, a PHENDERFYNWYD bod bandstand y parc yn cael ei gyfeirio at y Pwyllgor Cyllid i’w drafod.

(e)
Cofnod 53:  Traws Link Cymru - Ymgyrch Rheilffyrdd Gorllewin Cymru 
Cynigiwyd gan y Cyngh Philip Grice, eiliwyd gan y Cyngh Douglas Rose, a PHENDERFYNWYD bod y Cyngor yn cyfrannu £100 (can punt) i ymgyrch Traws Link Cymru, gan y byddai’r cynllun hwn yn dod â budd economaidd i dref Caerfyrddin (yn unol ag adran 137 o Ddeddf Llywodraeth Leol 1972).
87.
CADARNHAU A LLOFNODI COFNODION Y CYFARFOD MISOL O’R PWYLLGOR CYLLID A GYNHALIWYD AR Y 12fed o FEHEFIN 2014

PENDERFYNWYD llofnodi Cofnodion y Pwyllgor Cyllid a gynhaliwyd ar y 12fed o Fehefin 2014 a’u derbyn yn gofnod cywir.
88.
MATERION YN CODI:  COFNOD 69 - LLOFNODI SIECIAU – Y RHEOL ‘DAU LOFNODWR’ 

Cynigiwyd gan y Cyngh Dr Ioan Matthews, eiliwyd gan y Cyngh Douglas Rose, a PHENDERFYNWYD bod y Cyngor yn mynd ati i wneud taliadau electronig, bod Clerc y Dref yn ymchwilio i’r systemau a fabwysiadwyd gan gynghorau tref eraill, a bod Clerc y Dref yn cyflwyno adroddiad manwl ar y mater i’r Pwyllgor Cyllid. 

89.
MATERION CYNLLUNIO:  
(a)
Ceisiadau Cyfredol 
Ynghlwm fel Atodiad 2 i’r agenda oedd rhestr o’r ceisiadau cyfredol. Bu trafodaeth hir ar gais cynllunio rhif W/30330 am newid defnydd 24 Lôn Hir o dŷ sengl i dŷ amlfeddiannaeth.  Roedd yr Aelodau’n unfryd yn cymeradwyo datblygu canolfan yng Nghaerfyrddin i gynorthwyo adsefydlu cyn aelodau o’r lluoedd arfog oedd yn dioddef problemau yn sgîl eu profiadau mewn rhyfel, ond roedd sawl Aelod yn amau ai 24 Lôn Hir oedd y lleoliad iawn.
Cynigiwyd gan y Cyngh Peter Hughes Griffiths, eiliwyd gan y Cyngh Dr Ioan Matthews, a PHENDERFYNWYD o bum pleidlais o blaid, un bleidlais yn erbyn, a phedwar yn atal eu pleidlais bod y Cyngor Tref yn gwrthwynebu cais cynllunio rhif W/30330 ar y sail (i) bod yr Aelodau o blaid y cysyniad o gael Canolfan Gofal Cristnogol Alabaré yng Nghaerfyrddin, (ii) ond bydd y newid defnydd arfaethedig i weithgaredd sefydliad/busnes mewn ardal gyfan gwbl breswyl yn golygu traffig ychwanegol ac yn effeithio ar fynediad gan mai cul-de-sac yw Lôn Hir, (iii) byddai’r hostel arfaethedig yn lletya chwe pherson sydd ag amrywiol broblemau iechyd neu salwch meddwl yng nghanol cymuned glos a phlant - sef lleoliad cwbl anaddas, (iv) mae’r tŷ yn agos i ddwy ysgol gynradd gan fod gardd 24 Lôn Hir yn ffinio â chaeau chwarae’r ddwy ysgol, (v) bydd cymorth i’r unigolion yng Nghanolfan Alabaré ond ar gael o 9.00 y bore tan 5.00 y prynhawn, a (vi) byddai newid cyson yn y personnel bob rhyw chwech i naw mis.

Cynigiwyd gan y Cyngh Douglas Rose, eiliwyd gan y Cyngh Barry Williams, a PHENDERFYNWYD mai sylwadau’r Cyngor yn achos y ceisiadau cyfredol eraill am ganiatâd cynllunio yw’r rhai a nodir yn Atodiad 1 sydd ynghlwm.
(b)
Gorllewin Caerfyrddin:  W/30286, 118 o Dai oddi ar Heol Llysonnen 

Bu’r Aelodau yn ystyried cais cynllunio rhif W/30286 i adeiladu 118 o dai gan Persimmon Homes ar dir oddi ar Heol Llysonnen.  Nododd yr Aelodau bod y safle yn rhan o gynnig Gorllewin Caerfyrddin a’i fod wedi’i ddynodi yn wreiddiol fel ardal 'B' yn y brîff datblygu Gorllewin Caerfyrddin. Serch hynny, gan nad yw ardal 'A' (The Limes) wedi derbyn caniatâd cynllunio hyd yma, mae’r datblygwyr wedi dod ymlaen â’r cynigion ar gyfer ardal 'B'.

Cyfeiriodd yr Aelodau at sawl mater oedd yn peri pryder:
· dau garthbwll ar ochr orllewinol ardal 'B',

· ffyrdd mynediad annigonol sydd eisoes yn cael eu defnyddio (o 7.00 y bore tan 10.00 yr hwyr saith diwrnod yr wythnos) gan gerbydau nwyddau trwm i Ganolfan Bwydydd Anifeiliaid Wynnstay a’r bont bwyso ym Melin Llysonnen yn Traveller's Rest, ac ni fyddai’r ffyrdd hyn yn ymdopi â’r traffig a gynhyrchir gan 118 o gartrefi,
· dim heol gyswllt rhwng ardal 'B' ac ardal 'A', a
· dim cyfleusterau eraill i wasanaethu 118 o dai newydd.

Cynigiwyd gan y Cyngh Anthony Jenkins, eiliwyd gan y Cyngh Douglas Rose, a PHENDERFYNWYD bod Clerc y Dref yn ysgrifennu at yr awdurdod lleol i ofyn:
(i)
pa ganran o dai fforddiadwy fydd wedi’i gynnwys yn ardal 'B',

(ii)
a yw’r cynnig yn cynnwys adeiladu’r ffordd gyswllt Gorllewin Caerfyrddin sydd eisoes wedi’i gymeradwyo, ac os yw, sut fydd y ffordd gyswllt hon yn cael ei hariannu,
(iii)
a fydd y ffyrdd bwydo presennol i ardal 'B' yn ddigonol i ymdopi â’r traffig a gynhyrchir gan 118 o dai ychwanegol,
(iv)
pa effaith fyddai’r datblygiad arfaethedig yn ei gael ar waredu carthffosiaeth ar hyn o bryd yn ardal Heol Llysonnen,
(v)
pa ddarpariaeth fyddai’n cael ei wneud i waredu carthffosiaeth o’r 118 ychwanegol o dai, a   
(vi)
gofyn am estyniad i’r dyddiad terfyn cynllunio i ganiatáu i’r Aelodau ystyried yr atebion i’r ymholiadau uchod.

(c)
Cynllun Datblygu Lleol – Materion sy’n Codi – Newidiadau 

NODODD yr Aelodau y diweddariad i’r Cynllun Datblygu Lleol a ddosbarthwyd fel Atodiad 4 i’r agenda.
(d)
Prosiect Cyswllt Fforest Brechfa 

NODODD yr Aelodau bod yr ymgynghoriad oedd ynghlwm fel Atodiad 5 i’r agenda wedi’i dynnu’n ôl ers i’r papurau gael eu dosbarthu.

90.
MATERION PRIFFYRDD:  LLYS PICTON – DIM TROI I’R DDE 

Roedd adroddiad Clerc y Dref yn hysbysu’r Aelodau bod y Cyngor Sir, yn dilyn gosod croesfan i gerddwyr ar Deras Picton, yn bwriadu gwahardd traffig rhag troi i’r dde allan o Lys Picton i Deras Picton, gan fod y gyffordd ond yn 9 metr o’r groesfan i gerddwyr. 

Cynigiwyd gan y Cyngh Kenneth Lloyd, eiliwyd gan y Cyngh Wyn Thomas, a PHENDERFYNWYD bod Clerc y Dref yn ysgrifennu at yr Adran Priffyrdd i fynegi gwrthwynebiad i’r bwriad i gyflwyno gwaharddiad ar droi i’r dde allan o Lys Picton, gan (a) y byddai gofyn i draffig sy’n troi i’r dde allan o Lys Picton fynd lawr i gylchfan Heol y Gwyddau, Teras Picton a Lôn Morfa i droi’n ôl gan ychwanegu at y tagfeydd ar y gyffordd honno, a (b) bod y traffig sy’n dod allan o Lys Picton yn symud yn araf ac yn ofalus.
.

91.
MATERION TRWYDDEDU 

Nid oedd unrhyw faterion trwyddedu wedi dod i law.
92.
YSGOL Y SANTES FAIR 


Nododd yr Aelodau bod y Cyngh Barry Williams yn ymddiswyddo o Fwrdd Llywodraethwyr Ysgol Gatholig y Santes Fair.  Cynigiwyd gan y Cyngh Peter Hughes Griffiths, eiliwyd gan y Cyngh Wyn Thomas, a PHENDERFYNWYD penodi’r Cyngh Alan Speake yn Gynrychiolydd Awdurdod Llai ar Fwrdd Llywodraethwyr Ysgol Gatholig y Santes Fair yn lle’r Cyngh Barry Williams, a bod Clerc y Dref yn hysbysu’r Cyngor Sir yn unol â hynny.
93.
TROSGLWYDDO ASEDAU 

(a)
Clwb Bowlio Dan Do Bro Myrddin 

Ynghlwm fel Atodiad 6 i’r agenda oedd nodiadau o gyfarfod is-grŵp a gynhaliwyd ar y 5ed o Fehefin 2014, oedd yn argymell bod y Cyngor Tref yn cymryd Clwb Bowlio Dan Do Bro Myrddin drosodd ar y sail bod perchnogaeth yr adeilad a’r maes parcio yn cael eu trosglwyddo i’r Cyngor Tref, ynghyd â nawdd dros dair blynedd gan y Cyngor Sir i wneud iawn am y colledion y byddai’r Cyngor Tref yn ddi-os yn eu hwynebu yn ystod y cyfnod hwnnw. Gellid talu’r nawdd mewn tri rhandaliad blynyddol o £70,000 ym mlwyddyn un, £60,000 ym mlwyddyn dau a £50,000 ym mlwyddyn tri, neu un taliad gohiriedig o £180,000 am y tair blynedd.  Roedd yr is-grŵp o’r farn bod hwn yn gynnig hael i’r Cyngor Sir gan fod y cyfleuster yn debygol o redeg ar golled am byth. Fel y dywedwyd wrth y Pwyllgor, roedd y Cyngor Sir wedi gwrthod y cynnig hwn.

Nododd yr Aelodau bod Clwb Bowlio Dan Do Bro Myrddin yn gyfleuster i’r sir gyfan nad yw wedi’i hyrwyddo ers blynyddoedd lawer ac a gymer amser i wireddu ei lawn botensial.

Cynigiwyd gan y Cyngh Anthony Jenkins, eiliwyd gan y Cyngh Kenneth Lloyd, a PHENDERFYNWYD:

(i)
bod y Cyngor Tref yn parhau â’r cyd-drafodaethau gyda’r Cyngor Sir, o bosibl drwy geisio prydles hanner can mlynedd yn lle trosglwyddo’r rhyddfraint, a
(ii)
bod y Cyngor Tref a’r is-grŵp (Cynghorwyr Philip Grice, Peter Hughes Griffiths a Douglas Rose) yn trefnu i gwrdd â’r Cyfarwyddwr Adfywio a Hamdden i drafod y mater.

(b)
Canolfan Addysg Gymunedol 

NODODD yr Aelodau bod atebion wedi dod i law yn awr oddi wrth y Cyngor Sir i gwestiynau’r Aelodau, ac y bydd y Pwyllgor Cyllid yn ystyried yr atebion hyn ar y 10fed o Orffennaf 2014.
94.
Y COMISIYNYDD HEDDLU A THROSEDDU – AROLWG – COSBI TROSEDDWYR 

NODODD yr Aelodau arolwg y Comisiynydd Heddlu a Throseddu (a ddosbarthwyd fel Atodiad 7 i’r agenda) a chytunwyd i ymateb yn unigol.
95.
BANER Y GYMANWLAD 
Roedd adroddiad Clerc y Dref yn cyfeirio at y cais (a e-bostiwyd at yr Aelodau) gan y Cynghorydd Sir y Cyngh Mair Stephens bod pob cyngor tref yn cymryd rhan yn y diwrnod ‘Chwifio Baner dros y Gymanwlad’ ar y 9fed o Fawrth 2015, a chefnogi gwaith y Sefydliad Viridee yn y Gymanwlad, gan gynnwys diogelu a rhyddhau menywod a phlant sy’n cael eu cam-drin.
Cynigiwyd gan y Cyngh Kenneth Lloyd, eiliwyd gan y Cyngh Dr Ioan Matthews, a PHENDERFYNWYD bod y Cyngor yn cymryd rhan yn y diwrnod ‘Chwifio Baner dros y Gymanwlad’ ar y 9fed o Fawrth 2015, a chefnogi gwaith y Sefydliad Viridee yn y Gymanwlad, a bod Clerc y Dref yn hysbysu’r Cyngh Mair Stephens yn unol â hynny.

Ar bwnc cysylltiedig, a gyda chaniatâd y Cadeirydd, cynigiwyd gan y Cyngh Anthony Jenkins, eiliwyd gan y Cyngh Wyn Thomas, a PHENDERFYNWYD YMHELLACH bod Clerc y Dref yn anfon dymuniadau gorau’r Cyngor Tref at Dîm Cymru yng Ngêmau’r Gymanwlad yn Glasgow.
96.
CYNGOR TREF CAERFYRDDIN – HYSBYSIAD AM SEDD WAG – WARD Y GOGLEDD

Tristwch gan yr Aelodau oedd NODI bod yr Athro Diarmait Mac Giolla Chriost yn ymddiswyddo o’i sedd ar y Cyngor yn Ward y Gogledd a bod yr Hysbysiad arferol o Sedd Wag wedi’i gyhoeddi. Ymunodd yr Aelodau i ddiolch i’r Athro Mac Giolla Chriost am ei wasanaeth i’r Cyngor ac i’r dref.
97.
 Y GWASANAETH TÂN AC ACHUB - YSTAFELL REOLI LLANGYNNWR

Ynghlwm fel Atodiad 8 i’r agenda oedd ymateb Rebecca Evans AC i wrthwynebiad y Cyngor Tref i gau Ystafell Reoli Llangynnwr.  Gan nad oedd ymateb wedi dod i law eto oddi wrth y Prif Swyddog Tân ac Achub, cynigiwyd gan y Cyngh Wyn Thomas, eiliwyd gan y Cyngh Dr Ioan Matthews, a PHENDERFYNWYD bod Clerc y Dref yn ysgrifennu unwaith eto.
98.
DINAS-RANBARTH BAE ABERTAWE 

Nododd yr Aelodau nad oedd ymateb wedi dod eto oddi wrth Gadeirydd Dinas-ranbarth Bae Abertawe i wahoddiad y Cyngor Tref. Cynigiwyd gan y Cyngh Douglas Rose, eiliwyd gan y Cyngh Anthony Jenkins, a PHENDERFYNWYD bod Clerc y Dref yn ysgrifennu unwaith eto.
99.
UN LLAIS CYMRU – Y LLAIS 

NODODD yr Aelodau rifyn 25 o bapur newyddion Un Llais Cymru (Y Llais), oedd yn cynnwys sawl erthygl ddiddorol ac a e-bostiwyd at yr Aelodau.

100.
PROSIECT BANCIO AMSER CYMUNEDOL 

Ynghlwm fel Atodiad 9 i’r agenda oedd manylion am y Prosiect Bancio Amser Cymunedol sy’n galluogi unigolion i ennill credydau amser drwy wirfoddoli yn y gymuned. Gellir gwario’r Credydau Amser mewn digwyddiadau a chyfleusterau cymunedol.
NODWYD adroddiad Clerc y Dref. 

101.
CYNGOR SIR CAERFYRDDIN – MAP NEWYDD O’R DREF 

NODODD yr Aelodau y map newydd o’r dref, a ddosbarthwyd fel Atodiad 10 i’r agenda, a gynhyrchwyd gan Ganolfan Groeso Cyngor Sir Caerfyrddin yn Nhŷ'r Castell.
102.
COFNODION Y CYFARFOD O DYWYSWYR Y DREF A GYNHALIWYD AR Y 9fed o FEHEFIN 2014


NODODD yr Aelodau gofnodion y cyfarfod o Dywyswyr y Dref a gynhaliwyd ar y 9fed o Fehefin 2014, oedd ynghlwm fel Atodiad 11 i’r agenda.
103.
COFNODION Y CYFARFOD O GRŴP LLYWIO RAS HWYL Y MAER A GYNHALIWYD AR Y 10fed o FEHEFIN 2014

NODODD yr Aelodau gofnodion y cyfarfod o Grŵp Llywio Ras Hwyl y Maer a gynhaliwyd ar y 10fed o Fehefin 2014, oedd ynghlwm fel Atodiad 12 i’r agenda, gan ymuno â’r Cyngh Arwel Lloyd i longyfarch a diolch i Mr Noelwyn Daniel am drefnu ras hynod lwyddiannus.
104.
COFNODION Y CYFARFOD O BWYLLGOR MORDWYO’R BAR CAERFYRDDIN A GYNHALIWYD AR YR 11eg o FEHEFIN 2014


NODODD yr Aelodau gofnodion y cyfarfod o Bwyllgor Mordwyo’r Bar Caerfyrddin a gynhaliwyd ar yr 11eg o Fehefin 2014, oedd ynghlwm fel Atodiad 13 i’r agenda.

105.
COFNODION Y CYFARFOD O’R ŴYL AFON A GYNHALIWYD AR YR 16eg o FEHEFIN 2014

NODODD yr Aelodau gofnodion y cyfarfod o’r Ŵyl Afon a gynhaliwyd ar y 16feg o Fehefin 2014, oedd ynghlwm fel Atodiad 14 i’r agenda.
106.
LLYTHYR O WERTHFAWROGIAD 

NODODD yr Aelodau y llythyr o werthfawrogiad a dderbyniwyd oddi wrth Gymdeithas Pysgotwyr Rhwydi Cwryglau Caerfyrddin yn diolch i’r staff am eu cymorth gyda’r gwaith o baratoi’r daflen ‘Hanes Cwrwgl Tywi’, a ariannwyd dan y cynllun grant Tirwedd a Threftadaeth.
107.
ADRODDIADAU GAN GYNGHORWYR FEL CYNRYCHIOLWYR AR GYRFF ALLANOL, YNGHYD AG ADRODDIAD Y MAER 

Dywedodd y Cyngh Alan Speake ei fod wedi derbyn llythyr oddi wrth Edwina Hart yn diolch iddo am ei ddiddordeb mewn hyrwyddo diogelwch yn y man lle mae’r ffordd ymuno yn cwrdd â’r ffordd ddeuol yn Nhre Ioan, gan addo y gwneir gwelliannau gynted ag y bo’n ymarferol.

Dywedodd y Cyngh Peter Hughes Griffiths y bydd y Fforwm Adfywio yn cyhoeddi ei ganfyddiadau ar ddyfodol tref Caerfyrddin o ddydd Mawrth y 1af o Orffennaf o 10.00 y bore tan 4.00 y prynhawn, mewn siop wag ar Rodfa Santes Catrin drws nesaf i’r Harvester.  PENDERFYNWYD bod Clerc y Dref yn anfon e-bost at bob Aelod i nodi’r wybodaeth hon.
Roedd y Cyngh Anthony Jenkins wedi cadeirio sawl cyfarfod o Fwrdd Llywodraethwyr Ysgol Gynradd Myrddin.  Roedd uned arbennig yr ysgol wedi denu’r nifer fwyaf o bleidleisiau yn ddiweddar mewn cais i ysgolion gwledydd Prydain am grantiau, a bydd ystafell ddosbarth synhwyraidd gwerth £80,000 yn cael ei hadeiladu ar y safle yn y misoedd nesaf hyn.
Roedd y Cyngh Douglas Rose wedi cadeirio sawl cyfarfod o Fwrdd Llywodraethwyr Ysgol Gynradd Tre Ioan. Roedd cais am ganiatâd cynllunio wedi’i gyflwyno i ymestyn y maes parcio. Hefyd roedd y Cyngh Rose wedi mynychu sesiwn Bancio Amser yn Tŷ Hapus ac wedi mynychu Cyfarfod Blynyddol Cyffredinol Carmarthenshire Energy Cyf - roedd y ddau gyfarfod wedi bod yn gadarnhaol iawn eu naws. Fel cynrychiolydd allanol ar Fwrdd Xcel, roedd y Cyngh Rose wedi casglu bod y prosiect eisoes yn talu’r ffordd yn ariannol ac yn ail-fuddsoddi yn y gymuned. Mae’r banc bwyd a’r uned adnewyddu celfi eisoes yn llwyddiant.
Roedd y Cyngh Philip Grice wedi mynychu sawl cyfarfod o Fwrdd Llywodraethwyr Ysgol Gatholig y Santes Fair fel Llywodraethwr yr AALl a Chadeirydd Gweithredol y Llywodraethwyr. Roed hefyd wedi mynychu noson gymdeithasol Dr M'z oedd wedi codi £600 i’r Prosiect Ieuenctid.
Roedd y Cyngh Barry Williams wedi cynrychioli’r Maer yn y seremoni torri’r dywarchen gyntaf ym maes parcio newydd Rheilffordd Gwili ar safle’r estyniad arfaethedig i’r rheilffordd.

Pwysodd y Cyngh Peter Hughes Griffiths ar yr Aelodau i nodi’r 16eg a’r 23ain o Orffennaf 2014 yn eu dyddiaduron pan fydd yntau a’r Cyngh Alun Lenny yn arwain teithiau tywys, gan ddechrau am 6.00 yr hwyr ym Mharc Caerfyrddin, i ddathlu’r cysylltiadau lu rhwng yr Eisteddfod Genedlaethol a Chaerfyrddin.  Bydd y daith yn dod i ben wrth ffenestr yr Eisteddfod yng Ngwesty’r Llwyn Iorwg.
Cyfeiriodd y Maer, y Cyngh Arwel Lloyd, sylw’r Aelodau at y rhestr a ddosbarthwyd ynghynt o’r digwyddiadau a fynychodd yn ystod y mis.

Daeth y cyfarfod i ben am 9.02 pm.
    

     Atodiad 1
Sylwadau ar Geisiadau Cynllunio 
	Rhif y Cais/ Lleoliad 
	Disgrifiad o’r gwaith a’r Math o Gais
	Ymateb yr Aelodau 

	W/30286, Tir oddi ar Heol Llysonnen, Llangynog
	Datblygiad preswyl ar gyfer codi 118 o dai, cynllunio llawn 
	Mae Cyngor Tref Caerfyrddin yn gofyn:  (i) pa ganran o dai fforddiadwy fydd wedi’i gynnwys yn ardal 'B', (ii) a yw’r cynnig yn cynnwys adeiladu’r ffordd gyswllt Gorllewin Caerfyrddin sydd eisoes wedi’i gymeradwyo, ac os yw, sut fydd y ffordd gyswllt hon yn cael ei hariannu, (iii) a fydd y ffyrdd bwydo presennol i ardal 'B' yn ddigonol i ymdopi â’r traffig a gynhyrchir gan 118 o dai ychwanegol, (iv) pa effaith fyddai’r datblygiad arfaethedig yn ei gael ar waredu carthffosiaeth ar hyn o bryd yn ardal Heol Llysonnen, (v) pa ddarpariaeth fyddai’n cael ei wneud i waredu carthffosiaeth o’r 118 ychwanegol o dai, a (vi) gofyn am estyniad i’r dyddiad terfyn cynllunio i ganiatáu i’r Aelodau ystyried yr atebion i’r ymholiadau uchod.

	W/30321, 6 Manor Way, Llan-llwch
	2 estyniad un-llawr i’r tŷ, cynllunio llawn
	Dim gwrthwynebiad 

	W/30322, Green Meadow, Heol Elim, Ffynnon-ddrain
	Codi stablau newydd yn lle’r hen rai a lle storio ychwanegol i fwydydd anifeiliaid /gwellt a thac, sied i gadw tractor, a chwt bach a libart i’r ci, cynllunio llawn 
	Dim gwrthwynebiad 

	W/30330, 24 Lôn Hir
	Newid defnydd o dŷ preswyl i dŷ amlfeddiannaeth, cynllunio llawn
	Mae Cyngor Tref Caerfyrddin yn gwrthwynebu cais cynllunio rhif W/30330 ar y sail (i) bod yr Aelodau o blaid y cysyniad o gael Canolfan Gofal Cristnogol Alabaré yng Nghaerfyrddin, (ii) ond bydd y newid defnydd arfaethedig i weithgaredd sefydliad/busnes mewn ardal gyfan gwbl breswyl yn golygu traffig ychwanegol ac yn effeithio ar fynediad gan mai cul-de-sac yw Lôn Hir (iii) byddai’r hostel arfaethedig yn lletya chwe pherson sydd ag amrywiol broblemau iechyd neu salwch meddwl yng nghanol cymuned glos a phlant - sef lleoliad cwbl anaddas (iv) mae’r tŷ yn agos i ddwy ysgol gynradd gan fod gardd 24 Lôn Hir yn ffinio â chaeau chwarae’r ddwy ysgol (v) bydd cymorth i’r unigolion yng Nghanolfan Alabaré ond ar gael o 9.00 y bore tan 5.00 y prynhawn, a (vi) byddai newid cyson yn y personnel bob rhyw chwech i naw mis.

	W/30331, Bryn Hir, Maes Picton 
	Estyniad un-llawr ystafell-ddydd / toiled i gefn y tŷ, cynllunio llawn
	Dim gwrthwynebiad 


